
BIPIKICHALA BYALUMBULULA JISHIMIKILA JA MU BAIBOLO o e
ORG

L esa watuma Mosesa ku ljipita

MOSESA NE KOLOJANJI AYE
ALONA BAYILE KWI FELO.

YEHOBA WAAMBA'MBA:
“ULEKE BANTU BAMI
BAYE BAKAJE KUIILO

KYAMI MUNGYETU.”

ALONA WAUBILE KYA KUKUMYA KUBAMBA FELO ETABE'MBA LESA YE
WIBATUMA. (MONAI KULUPUKA 7:8-13.)

YEHOBA YE NANYI?
KECHI
NSAKUKASULULA
BENA ISALELA NE.

BINO FELO WAKOSELE MUCHIMA. KECHI WAKEBELENGA
AMBA BANTU BA KWA YEHOBA BAFUME MU WIPITA NE.

KEPO YEHOBA ALETELE MYALO
ITANU NA INA MU IJIPITA.

MEMA A MU MUKOLA WA NILE AALUKILE KE
MASHI.

MABOMBWE AKUMBENE KYALO
KYONSE.

BANTU NE BANYAMA
BAIKELE NA NKUSO.

MU MAZUBO NE PA MUSHIJI YENSE
PAKUMBENE MALUNZHI KABIJI KYALO

KYONSE KYAONAIKILE.

BANYAMA BAVULA BAFWILE KU BIKOLA.

BILONDA.

BENA IJIPITA NE BANYAMA BABO BATUMBILE
TUSUNGUPOTE TWASABIKILE NE KWALUKA KE

MVULA MUKATAMPE NE MUJILO BYAONAWINE
BIJIMWA KABIJI BYAIPAYILE BANTU NE

BANYAMA.

NZHIYE, NANGWA'MBA BATETE BAJILE
BIJIMWA BYONSE BYAPULUKILE KU MVULA
MUKATAMPE.

MONSE MU KYALO MWAJINGA
MFISHI YAFICHILETU! BWI
MOBA ASATU.

BINO FELO WAKAINETU
NSALANSALA KWIBALEKA AMBA
BAYE.

Lesa watuma Mosesa ku ljipita

MOSESA NE ALONA BABWELE
JIKWABO KWI FELO.

YEHOBA WAAMBILE'MBA:
“PAKACHI KA BUFUKU, AMIWA
NKALETAPO MWALO
MUKWABO. BABEJI BABO
BONSE BAKAFWA MU KYALO
KYA WIPITA.”

PAKACHI KA BUFUKU YEHOBA WATUMINE MALAIKA KUYA
NA KWIPAYA BABEJI BONSETU BABENA IJIPITA BABUJILE
KWAKAMWA LESA . . .

NE MUBEJI WA KWA FELO. (MONAI
SALAMO 78:49-51.)

BENA ISALELA BONSE BEBAMBIJILE AMBA
BAFUME MU WJIPITA BAYENGA.

NANGWA BYONKABYO, BENA ISALELA BAJI BAKYANGYE KUFUMA
MU MABOKO A BALWANYI. PANO NGA YEHOBA WIBAZHIKIJILE
BYEPI? TALAI KIPIKICHALA KIBENA KULUMBULULA JISHIMIKILA JA
MU BAIBOLO MUMONE BYO AUBILE.

IMANAI, YAINGA
MUKENGIILE YEHOBA\
BYONKATU BYO
MWAAMBILE.

NANYI LUFUNJISHO LUJI MU JINO
JISHIMIKILA?

MAMBO KA FELO KYO A BUJILE KUMVWINA BYA
MUBUJILE MOSESA NE ALONA?
BYA KWIMUKWASHAKO KUKUMBULA: KULUPUKA 9:
17; SALAMO 66:6, 7.

BYUBILO BYA KWA MOSESA BYAPUSENE BYEPI NA BYA
KWA FELO?
BYA KWIMUKWASHAKO KUKUMBULA: KUBALA 12:3.

MAMBO KA O KYAWAMINA KWIKALA KIMOTE
KABIJI WAKOKA MUCHIMA? KYATAMINA KA KUKOSESHA
MUCHIMA?
BYA KWIMUKWASHAKO KUKUMBULA: SALAMO 37:11;
ZEKALIYA 7:8-12.

